
Pengetua Maktab Perguruan Sarawak ‘

Pn Zakiah Hj Omar

Terlebihdahulu ingin sayamengambil kesempatan ini untuk merakamkan tahniah
dan syabas kepada Jawatankuasa Penerbitan Majalah Lian Yi sesi 1998 kerana
telah berjaya menerbitkan majalah tahunan mereka. Saya amat kagum dengan
keupayaan jawatankuasa ini kerana berupaya sacara berdikari menerbitkan
majalah ini tanpa bantuan dan sumbangan dari pihak maktab. Sikap serta inisiatif
ini dapat membantu hasrat penjimatan yang kitausahakan lebih-lebih lagi ketika
negara ini dilanda kegawatan dan kemelesetan ekonomi.

Saban tahun Majalah Lian Yi diselenggara dan diterbitkan mengikut jadual
perancangan. Menerusi koleksi ini pelbagai hasil penulisan guru pelatih dapat
ditatap bersama dan hasrat peningkatan kemahiran menulis, mencanai idea,
berkongsi pengalaman dan pengamatan dan pelbagai manfaatdapat dinyatakan.
Budaya menulis dan menjana pemikiran merupakan sebahagian daripada
tanggungjawab para guru. Apa yang lebih penting setiap hasil penulisan wajar
melalui beberapa saringan dan akhirnya dapat melahirkan artikel yang berkualiti.
Penyelidikan dan pembuktian agar keesahan dankebolehpercayaan setiap hasil
penulisan wajar dipertahankan. Disinilah letaknya kredibiliti setiap para penulis
yang berwawasan jauh.

Pujangga sering mengatakan langkah ke seribu tidak akanberjaya digapaijikakita
tidak mulakannya dengan langkah yang pertama. Sinonimnya, penulisan guru
pelatih menerusikoleksiLian Yihendaklah dimanfaatkan sebagai wadah mengasah
bakat dan mempertajamkan hasil penulisan. Bukan mudah untuk menjadikan
membaca sebagai budaya dan naluri kehidupan kita, apalagi menjadikan menulis
sebagai budaya yang memerlukan daya ketelitian sebagai satu kenikmatan dan
kepuasan diri.

QD"
(ZAKIAH HJ OMAR)

Pengetua,
Maktab Perguruan Sarawak.
MIRI.

